
1. OAHPPOOVTTADAGA NAMMA  

Sámegillii:  Jođiheapmi, ovttasbargu ja ovddidanbargu joatkkaoahppun mánáidgárdeoahpaheddjiide 

Dárogillii: Ledelse, samarbeid og utvikling som videreutdanning for barnehagelærere 

Eaŋgalasgillii: Leadership, cooperation and development as Continuing Education for Kindergarten 

Teachers  

 

2. OPPALAŠ DIEĐUT 

- OAHPPOVTTADAGA KODA: PED 620 

- VIIDODAT: 15 oahppočuoggá 

- OAHPU LÁGIDEAPMI: Oahppu lágiduvvo geabbilis neahttavuđot oahppun deaivvademiiguin. 

 

3. OAHPPOPLÁNA GULLEVAŠVUOHTA 

Fállojuvvo joatkkaoahppun mánáidgárdeoahpaheddjiide. 

 

Oahpus lea fágalaš látnjalasvuohta Sámi mánáidgárdeoahpaheaddjeoahpu bachelorprográmma 

máhttoviidodaga MOA 210 Jođiheapmi, ovttasbargu ja ovddidanbargu (15 oč), muhto PED 620 fágas ii leat 

hárjehallan siskkilduvvon. 

 

4. SISABEASSANGÁIBÁDUSAT 

Dábálaš sisabeassangáibádusat alitoahpahussii ja sámegielmáhttu. Sisabeassanvuođđu sáhttá leat juogo 

oppalaš lohkangelbbolašvuohta (čađahan joatkkaskuvlla/logahaga) dahje reálagelbbolašvuohta.  

 

Dasa lassin gáibiduvvo ahte ahte ohcci lea čađahan ovdaskuvlaoahpaheaddjeoahpu, 

mánáidgárdeoahpaheaddjeoahpu dahje vástideaddji oahpu. 

 

Sámegiela gáibádusa sáhttá deavdit čuovvovaš vugiid mielde: Norgga joatkkaskuvllas sámegiella 1. dahje 

2. giellan 2, Suoma logahagas eatnigielladutkkus dahje lohkan sámegiela vierrogiellan ja Ruoŧa gymnásas 

eatnigiellan (modersmål 200 čuoggá) dahje ođđaáigásaš giellan (moderna språk 200-300 čuoggá) dahje 

vástideaddji sámegieloahppu doaibmi njuolggadusaid mielde. Sámegiela gáibádusa sáhttá maid deavdit 

sámegiela lohkanbadjeoahpuin, 30 oahppočuoggá, dahje vástideaddji oahpuin dahje ceavzit 

giellageahččaleami maid Sámi allaskuvla lágida. Jus lea eahpesihkarvuohta man dási gelbbolašvuohta 

ohccis lea, de ášši ovddiduvvo fágalaš árvvoštallamii ja meannuduvvo dán vuođul. 

 

5. OAHPAHUSGIELLA 

 

Oahpahusgiella lea davvisámegiella. Soames logaldallamat sáhttet leat eará sámegielaide, 

dahje skandinávagillii.   

 

Lohkanmearri lea sáme-, dáro-, ruoŧa- ja/dahje eŋgelasgillii. Čálalaš barggut/eksámenbarggut čállojuvvojit 

sámegillii.  



 

6. SISDOALLU 

Oahpu fáttát leat pedagogalaš jođiheapmi mánáidgárddis, bargiidjođiheapmi ja ovdánahttinproseassaid 

jođiheapmi máŋggabealat mánáidgárdebirrasis, ja maid ovttasbargan váhnenovddasteddjiiguin ja 

olggobeale ásahusaiguin. Oahppu deattuha áddejumi das mo jođihandaguin sáhttá váikkuhit nu, ahte 

mánáidgárdi nannejuvvo oahppan- ja ovdánahttinarenan ja ahte dat lea fátmmasteaddji mánáide, 

váhnenovddasteddjiide ja bargiide ja ahte doppe sihkkarastojuvvo ovttaárvosašvuohta. 

 

Guovddáš áššit leat árbevirolaš jođihan- ja ovttastallanvuogit, mánáid ja mielbargiid oahppanproseassaid 

bagadallan ja jođiheapmi ja strategiijaid geavaheapmi iešguđetlágan metodaid ja reaidduid hábmema 

várás. Oahpu vuolggasadji lea sámi árbevirolaš máhttu ja deattuhuvvo reflekšuvdna earret eará dain 

áššiin: kultuvra, fápmu, jođiheapmi, mielváikkuheapmi ja demokratiija. Maiddái galgá oahppu addit 

áddejumi ahte mánáidgárdefálaldat lea integrerejuvvon oassi sámi servodagas. Studeanta galgá beassat 

hárjánit oaidnit pedagogalaš práksisiid (geavadiid) ođđa vugiiguin ja vuođuštit ja gaskkustit daid. 

 

Deaivvademiid gaskkas studeanta galgá beassat jođihit ovdánahttinproseassa organisašuvnnas ja 

ovttaskas olbmuid dásis. Daid vásáhusaid vuođul galgá reflekteret jođiheami, rievdadeami, 

ovdánahttima ja iežas jođihangelbbolašvuođa ámmátrollas. Oahpu vuođđun leat pedagogihkka, 

sámegiella ja servodatfága.  Oassin oahpus lea mánáidgárdepedagogalaš geahčastat ja fágadidákttalaš 

dutkan. 

 

7. OAHPPANJOKSOSAT 

Máhttu ja diehtu: 

Studeantta 

• dovdá mánáidgárddi historjjá, kultuvrra ja iešvuođa, lágaid, stivrendokumeanttaid miehtá Sámi ja 

internašunála konvenšuvnnaid 

• dovdá árbevirolaš sámi jođiheami ja ovttastallanvugiid erenomášvuođaid mat sáhttet leat oassin 

ođđaáigásaš oahpahusinstitušuvnnain 

• dovdá ja ipmirda relevánta dutkamiid, metodaid ja reaidduid mat leat dehálaččat 

joavkoproseassain, jođihan- ja ovddidanbargguin, das maid relevánta eamiálbmogiid dutkamiid ja 

teknologalaš reaidduid 

• dovdá ja ipmirda fámu, mielváikkuheami, máŋggabealatvuođa ja ovttaárvosašvuođa 

demokráhtalaš- ja ovttasbargoproseassain mánáidgárddis, mánáid, váhnenovddasteddjiid ja 

mánáidgárdebargiid gaskkas 

 

Gálggat: 

Studeanta 

• galgá iešheanalaččat jođihit bagadallan- ja ovttasbargoproseassaid ovdánahttinbarggus ja 

pedagogalaš barggus mánáid, bargiid ja váhnenovddasteddjiid ektui 

• máhttá iešheanalaččat ja ovttas earáiguin plánet, vuođustit, čađahit, dokumenteret ja 

árvvoštallat pedagogalaš jođihanbarggu 

• máhttá geavahit relevánta profešuvdnadutkama ovddidit sámi mánáidgárddi ja sámi 

mánáidgárdde oahpaheaddjeprofešuvdna 

• máhttá geavahit iešguđetlágan metodaid ja reaidduid ovdánahttin- ja oahppanproseassabargguin 

• máhttá reflekteret iežas bargovugiid ja jođihanmáhtu mánáidgárdeoahpaheaddjerollas ja leat 



 

diđolaš profešuvnna etihkalaš áššiin 
 

 

Oppalaš gelbbolašvuohta: 

Studeanta 

• bastá jođihit pedagogalaš barggu ja dahkat mearrádusaid mat ovdánahttet mánáid rivttiid, sámi 

mánáidgárddi doaimmaid ja bargovugiid 

• lea ožžon relašuvnnalaš áddejumi  ja gelbbolašvuođa ja gulahallanhálddašeami mánáiguin, 

váhnenovddasteddjiiguin, bargiiguin ja olggobeale ovttasbargoguimmiiguin 

• bastá oaidnit mo struktuvrralaš ja kultuvrralaš bealit Ieat jođihan- ja ovddidanbargguid rámman 

• máhttá identifiseret erenomáš dárbbuid ja osiid mat gáibidit ovdánahttinproseassaid ja basta 

árvvoštallat movt bargat daiguin áššiiguin 

 •  máhttá ehtalaččat ja fágalaččat analyseret ja reflekteret mánáidgárddiid  vuođđogažaldagaid sámi 

vuolggasajis ja eamiálbmotperspektiivvas 

• Bastá hálddašit ja jođihit erenoamáš dilálašvuođaid ja heahtedilliid mánáidgárddis 

 

8. OAHPAHAN- JA OAHPPANVUOGIT 

Geabbilisoahppan, namalassii neahttadoarjjaoahppan oktan deaivvademiin lea oahpu vuođđun 

čađaheamis. Canvas lea gulahallanreaidu ja oahpu virtuála klássalatnja. Das leat lekšuvnnat, 

logaldallamat, bargogáibádusat ja buot dieđut mat gusket oahpaheapmái. Deaivvadeamit, doaimmat ja 

bargogáibádus deaivvademiid gaskkas ja bagadallamat leat geatnegahtton. Oahpu bargovugiid ja 

oahppanstrategiijaid vuođul galgá studeanta joksat oahppanjoksosiid.  

 

9. GÁIBÁDUSAT BEASSAT EKSÁMENII 

• Čállit guokte fágalogga 

• Jođihanvuolggasajis ovdanbuktit fágalaš reflekšuvnna njálmmálaččat 

• Joavkobarggu vuođul almmuhit fágalaš čállosiid 

• Čađahit bargogáibádusaid mat lea vuođđun vásáhus iežas bargodilis. Galgá dohkkehuvvot.   

 

10. EKSÁMEN 

Eksámen lea čálalaš golmma beaivásaš ruovttueksámen. 

 

Eksámen árvvoštallojuvvo ECTS vuogádaga mielde, mas lea A buoremus árvosátni ja E lea heajumus. F 

mearkkaša ahte studeanta ii leat ceavzán. 

 

11. SÁHTTÁGO PRIVATISTA VÁLDIT DÁN OAHPU? 

Ii leat vejolaš. 

 

12. KVALITEHTASIHKKARASTIN 

Čujuhuvvo Sámi allaskuvlla kvalitehtasihkkarastinvuogádahkii ja dasa makkár vejolašvuođat ja 



 

geatnegasvuođat studeanttain lea árvvoštallat Sámi allaskuvlla oahppofálaldagaid ja bálvalusaid 

kvalitehta. 

 

Studeantadásis oahppu árvvoštallojuvvo evaluerenčoahkkimis, ja studeanttat devdet árvvoštallanskovi 

oahpu loahpahettiin. Ásahusdásis oahppu árvvoštallojuvvo studeantaárvvoštallamiid, sensorraporttaid ja 

fágaraportta vuođul. 

 

13. LOHKANMEARRI 

Lohkanmearri sámegillii ja eŋgelasgillii lea buot studeanttaide. Dárogielat, suomagielat ja ruoŧagielat 

lohkanmeari studeanta ieš vállje guđe gillii lohká.        

      

Studeanta lasiha ovttasráđiid fágaoahpaheddjiin ieš válljejuvvon lohkanmeari mii orru heivvolaš dán 

máhttoviidodahkii, gaskal 100-150 siidu.   

Lasihit lohkanmearrái mat gusket fáttáide mánáid erenomáš dárbbut, heahtedilli mánáidgárddis. 

Gotvassli, K-Å. (2013): Boka om ledelse i barnehagen. Oslo: Universitetsforlaget. (150 s) 

Álgoálbmotvuoigatvuođaid áigečála nr 2/ 2008 ISBN 978- 82- 8144- 043- ISSN 1504-4270. 

Kuokkanen, Rauna 2000: Towards an “Indigenous Paradigm”from a Sámi Perspective. Canadian Journal 

Letnes: Barnehagedidaktikk. Bergen: Fagbokforlaget. S. 102-118 (16 s.) 

s). 

